
Щёхар тыlащ 20-мет хатаlн 
Ямал мувеван ар няврэмаh 
хоттэlат емаh хатl постаlа. 
Там еlпи таlатан па мув 
суhатан ищи щимащ хатl 
постаты питса. Россия хон 
мувеван ван хатlап тыlащ 21-
метан уllыйl.

Тата ма Lапатнаhк вошан 
уlты хоттэl эlты ханшlам. 
Любовь Емельяновна Шардина 
(Русмиленко) Поштыкуртан сэ- 
ма питас. Щита ашкуlа унты 
аhкеl-ащеl пиlан ус. Юхат 
Lоркурт ашкуlайн утаlтыйс. 

Няlмет пуш Мужи вошан «Живые 
традиции» нэмпи фестиваль манас. Щий 
хоятат Асов, Lоркурт, Lорвош, Питlор, 
Горки, Мужи, Ващъёханов, Ямкурт эlты 
ёхтыlысат. Куртаh па мойh хоятата каш 
туты ураhан, хоl ямас lэщатысат.

Хар верыlыса, хота кашh мир эlты 
хоятат lув уlапсаеl альсат. Lув кутэlан, 
парщин хотан, вантопса этаlтысат. 
Хота Ольга Ивановна Конева, музейно-
образовательной деятельность щиран 
методиста рупитаl, потартас, хоты 
сахат «Мойпар як» Lорвош районан 
маныlыйl.
– Тамхатl муh хоятат ураhан «Мойпар 

уlам» нэмпи вантопса альlув. Ванты фе-
стивалев «Живые традиции» нэман пон-
ман уllа. Муh, музейн рупитты мохет, 
шеhк аматlув, хун муh хощаев артан 

Ар няврэмаh хоттэlат емаh хатl

Етшамаl юпийн Lапатнаhк 
воша lэтот каварты утаlтыты 
манас. Щита щи уlты хащас. 
Рупитты питас.
Ху сая манмаl юпийн, няв- 

рэмаhа йис. Ин аратаlан вет 
няврэмаl энмаlтаl. Любовь 
Емельяновна каматса ясаh 
ястас, lаварт lувеlа няврэм 
энмаlты, муй па антом: «Вио-
летта па Василиса эвеhаlам 
ашкуlайн утаlтыlhан, манэма 
иса нётlаhан. Апщиlаl пиlан 
ёнтlаhан. Ёхи мийlыты уро-
клан lув юрэlан па щёмеlан 
утаlтаlhан. Виталина па Иван 

детской садика яhхlаhан. 
Няврэмат хоlыена емаh 
хатlатан арыlат, якlат, 
lуhтарат lуhатlат. Ай 
эвием мосванан сэма питас. 
Вероника нэман масэв. 
Ийикем ин лялясман СВО 

хоща уl. Lув антом па еша шук 
щи. Отпуская ёхаттаlан, еша 
кеншак питаl. Няврэмlув, ащеl 
антом па, марэмаlайт. Ащеl 
пиlан порайн потартытэlан, 
шеhк аматlат.
Ма ин няврэмlам пиlан 

щутщаты хатlатан хоl камн 
шушиlыlув. Аl хатlатан па 

етнайн, верlув иса туhа-щира 
вертэв юпийн, пасан сурыйн 
омасман ёнтlув. Щи веран 
муh хоl ияха кутlуван нума-
сты, нётасты утаlтыlув. Уна 
йитэlан, нумастэман, няв- 
рэмlам уйтантыты питlат, 
кутlаlан мойlантыты». 
Аратаl ар няврэмаh хоттэlата 

муh мойlапса ясаh китlув. 
Тумтак ёш, тумтак кур! Ойhа-
пищаhа, йисаhа-нуптаhа!

Вещкат уйтантопса верыlыса

Аллина Тоярова ханшам потарhан

Максароват 
хуl веlты 

ёх

хоятат ёхтыlыlат. Lаhхаты верlаl эlты 
иса инщасыlат. Ма нумастэман, па мир 
хоятат ханты мир уlапса эlты аршак 
уятты lаhхаlат ки, там вер lувиlаlа, 

па щир верат тумпийн, ищи оша понты 
мосаl, – Ольга Конева ястас.
Кашh таl хоятат воlаh касапса хара 

актащиlат. Аратаl куртат эlты мохет 
потар туlат, хоты сахат lув куртэl 
самаhа тайlэl. Щи тумпийн командайт 
кутlаlна касlат, хой тусашак lэтот 
lэщатас, инщасапсайт хуват туhа-щира 
ёхlы айкеl верас, юраl па щёмаl 
артаlас. Тампуш Lорвош ёх нох питсат, 
300 щёрас ёша паятсат.
Веlщи там уйтантопсая ёхтыlыйм мо-

хета там фестиваль сама рахас. Па ишан 
там курта ищи ёхтыlыты нумасlат. 
Тынасты харатан мохет артаlасат, муй 
пормас па lэтот миран такан lутlа. 
Щишан, таlаh таl сыс нумасыlат, 
lэщатыlат. Ёнтасты нэhат ернасат 
ёнтlат, вератты ёх lупат, хуванат па 
lыйт нёхарlат.

«Lух Авт» газета кашh lапат йи пуш этlыйl. 
Тухаl ишан, ёхаттаl унты таlаh lапат хащаl. Щи 
веран, сорашак айкеlат мощатты ураhан, нынан 
мосаl «Lух Авт» поныlыты айкеlат «ВКонтакте» 
па «Одноклассники» хоща мощатыты.
Щи ураhан там QR-код мохты lоhаты, па муh 

верыlыты айкеllува ханшlтыяты. Кимет веран, 
айкеl lуhатты тумпийн, щита рахаl ясаh ханшты, 
потран сама ки рахас – пос понты.
Муh па, нын вантам айкеllан эlты ищи нопсэв 

тыеl-тохеl поныlыlэв, вантlэв – мата айкеlат 
па муй эlты хоятат lуhатты lаhхаlат.
Тумтак ёшна, тумтак курна ханты мир уlапсаев 

ияха понасман еllы туlэв, ханты мир ясhев 
шавиlэв!

Сорашак айкеl мощатты ураhан
Там QR-код хуват 
lоhаты па вантаты, 
муйсыр нётопсайт 
СВО хоща уlты 

мохета маlайт. Щи 
тумпийн нэhlаlа, 

няврэмlаlа, 
аhкиlаlа па 
ащиlаlа ищи 

нётопса вуты рахаl.

ОБЪЯВЛЕНИЕ

Щёхар тыlащ хащам хатlатан, 
финно-угорской lуhатты нэпек 
ханшты мир ёх няlмет пуш 
верты уйтантопсая вохиlысайт. 
Хув тэlан ханшты, потрат, lуh- 
тарат па мир ясhа кератты ун 
хоятат, щаlта па веlщишак хан-
шты питам айlат ёх Мордовия, 
Удмуртия, Марий Эл, Карелия, 
Саран мув, Пермской мув сыl, 
Югра па Ямал эlты Ёмвошан яха 
уйтантысат.
 
Уйтантопса пуншам порайн, 

нэпек ханшты воlаh хоятат 
вуща ясаh ястасат. Юхат, сот 
моlтаскем яха ёхтам ёх, арсыр 
секцияйт хоща, еhта пасан су-
ратан, мойh хоятат па няврэмат 
ещаlт lув ханшам рупатайlаl 
эlты потар тусат. Ханшам 
нэпекlаl этаlтасlаl. 
Муh округев эlты хуlам ханты 

хоят тохи яhхас. Зинаида Викто-
ровна Лонгортова па Валентина 
Даниловна Вакуленко хув пора 
эlты ханты па рущ ясаhан потрат 

Финно-угор ханшты 
ёх уйтантопса

па lуhтарат ханшlаhан. Айlат 
ху Иван Эдуардович Сандрин ван 
потар шупиет нэпека акатаl па 
ханты газетайн рупитаl.
«Тамащ уйтантопсая ма кимет 

пуш ёхтыlысам. Оlhа аl щиты 
хуlантсам па вантсам. Тампуш 
па ханшам потар шупlам тый 
тутlысlам. Ма хорпем веlщи хан-
шты айlат ёх, lэщатам потарlаl 
ошаh уншак ханшты хоята-
та альсаllаl. Там уйтантоп-
сайн муh утаlтасаюв 
па ястасаюв, хоты 
па маты ханшам 
потарlув ямашак 
lэщатты мосlат. 
Кашh хоят моlты 
порайн рупата 
веlщи верты пи- 

тыlыйl. Хота мохты тыйl, хота 
еша ёвра манаl. Хоят уlтаl хуват 
иса щи утаlтыйl. Ванты, тамиты 
утаlтыман, ошаh номпсат, потрат 
хуlантман, айlат ёх еllы ханшты 
уратты питlат», – Иван Эдуардо-
вич ястас. 

Зоя Куртямова ханшам потар 

Рут ясаhан 
ханшты 
касапса 

Шоши мувеван Прокопий 
Ермолаевич Салтыков, Леонид 
Васильевич Лапцуй па Сергей 
Иванович Ириков нэмата, нэ-
ман юкантам премия, 2012-
мет таl эlты манаl. Кашh 
таl арсыр номинацияйт хуват 
ханты, ур па селькуп ясаhан 
ханшам рупатайт касты харан 
lаваllайт.

Тампуш щи касапса щёхар 
тыlащ 10-мет хатl эlты пунш-
са. Китты рупатайт, мет оlhа 
рут ясаhан этты газетаята пон-
ты мосаl. Щи юпийн туп хан-
шам рупата касапсая вуlа. 
2026-мет таlан «Рут ясаh», 

«Община – моlхатl, тамхатl, 
хаlэват», «Ямал – ма хотэм» 
па «Хоттэl» номинацияйт ху-
ват рупатайт ханшты рахаl.
Касапсайн нох питам хоят 

ветъяh щёрас соlкува премия 
охан мойlаптаlа. Кашh рут 
мир хоща атэl хоят пирыlа.
Хой щи касты хара пиlтащиты 

вер тайl ки, ханшам рупатайт 
«Lух Авт» газетая понты ура- 
hан, ай тахайт потты тыlащ 
16-мет хатl унты китаlан. 
Заявка па касты хара lэщатам 

потрат щёхар тыlащ 10-мет 
хатl эlты ай тахайт потты 
тыlащ 29-мет хатl унты Ямал 
мув шоши мир верат пиlан ру-
питты департамента электрон-
ной почта хуват китты мосаl: 
Dkmns@yanao.ru па аl почта 
хуват: 629008, Ямало-Ненецкой 
автономной округ, г. Салехард, 
ул. Гаврюшина, д. 17; моlты 
lэрапты, там телефон номер ху-
ват рахаl: 8 (34922) 6-70-21.  

Зоя Куртямова ханшам потар 

Хасям сютсяты хатаlан 
Пулhават вошев емаh хат- 
lаl постас, 431-мет таlа 
йис. Тампуш lув шеhк 
яма тыйс. Мойh па вошаh 
хоятат кеша ар хорпи сют- 
сяты, каш вантты, касап-
саятан касты па мастер-
классата пиlтащты тахайт 
верман усат, пормасат, хо-
рамат па lэтотат тыныты 
харат рупитсат. 

Хошам, найh хатlые ус. Уй-
тантопсайт lэсятам харата ун 
хоятат, няврэмат па асет-аhкет 
щущииlаl пиlан ёхтыlысат. Го-
родской сад эlты оlаh ашкуlа 
унты таlаh вошхулы lарпитса. 
Няврэмат ураhан мет ар сют-
сяты тахайт lэсятман усат. 
«Вошаh нэмпи хар» ханяйh, 
монсяh унта йис: няврэмиет 
хораh вантапсайт вантсат, ка-
матса сёса lыlhаlтам монсяh 
вой хорасат, lон верты имет 
па порнэhат пиlан касапсаятан 
кассат па ёнтты харатан ёнтсат, 
яксат, арысат. 
Йи хатl сыс си арат тахайн 

ипуляh яhхты ант верытlа. Вош 
хуват ар касты хар рупитас. 
Апраh, юраh ёх «66 параллель» 
хишаh хар хося волейболан 
юрlаl артаlасат, «Геолог» хар 
хося касты ашкуlайт тусlаl 
этаlтысат, шоши мир ёх спор-
тсменат юх таlман пертысысат, 
няврэмат футболан ёнтсат, дрон-
рейсинг мастер-класс этаlтыса. 
«Ямал Арена» пуhаlан «Север-
ный характер. Осень» мет тус-
шак хоятат юрасьсат. Мувхор 
уlты тахайн «Мувхор юш» хуl- 
мет мотофестиваль верман ус. 
Кат хатl манас. Касты верат 
пеlа самаh хоятат па тахаятан 
па lаваlсайт.
Вошаh хоятат си хатаlан 

мойlапсайн lэсятсайт. «Город 

Айкеlат

Саман тайты уlты вошев

трудовой доблести» вошев воlаh 
нэман юкантам ураhан, письмая 
ханаlты маркайн мойlаса. Си 
нэпекиенан «Воlаh Ляль ураhан 
рупитам ёх» кев хор ханшман 
уl. Овс мув хоятlув, рутlаl 

письмайн па открыткайн киттэl 
порайн, альlат, хоты лялян 
уlам па ляль ураhан рупитам 
хоятат там хатl унты нумlэl.  
Каматса яlап тахайт пунш-

ман усат. Шеhк хув lавlасам 
«Ямал Арена» касты хотэв 
емаh хатаlан тэlаh ус. Округев 
хуват – сит мет ун касты хот 
питаl. Кашh хоят па няврэм 
тохи яhхты верытаl, lув самаlа 
хойты касапсая пиlтасьты. 
Мойh хоятат ёхтыlысат, ям 

ясаh ястыlысат. Конькийн ха- 
тытlыты хон мув чемпионат 
каш альсат. Спортсменат lэ- 
сятты хоят – Илья Авербух, 
рупитты хоятlаl пиlан еhк 
вантапса этаlтысат. Кат хатl 
сыс хоятат хорам, ольпаh каш 
вантсат, умащlысат. 
Си тумпийн Подшибякина 

вошхулыйн энамты ёх ураhан 
яlап уйтантыты таха оваl 
пуншсаllы. Ин няврэмат сита 
уйтантыты верытlат, яха яlап 
проектат, верат тыйlтаты па 
аl сютсяты.  
Кашh таl вошаh арыты, якты 

ёх ун емаh хатl lэсятlат, хон 
мув артистат вохlайт. Хатl 
кимет шупан, «Геолог» хар 
хося, уна ювам хоятат, окру-
гев, вошев ураhан воlаh онтас 
верам ёх па касапсаятан нох 
питам няврэмат постасайт. 
Етан, ихосьяh сёс унты, емаh 
хатlа ёхтыlыйм хоятат ольпаh, 
араh, якаh каш вантсат па ям 
номасан ёхи мантсат. Кашh 
хоят, саман тайты уlты вош 
емаh хатlэl хоlна хув нумты 
питlэl. 

Альбина Тырлина 
ханшам потар Х

Хоттэl хоятlаl

Геннадий Михайлович асеl-аhкеl шу- 
hат Lорвошан усhан. Уlман сыс хуl 
веlпасlысhан. Хоттэl хоятlаl эlты ситы 
ястас: «Ун асем Егор Макарович, Воlаh 
Ляль ураhан хуl веlман рупитас. Хуlам 
няврэм тайс. Йи похаl, сит ма асем – 
Михаил Егорович Максаров. 
Асем йи яйl – Дмитрий Егорович, уят-

ты хуl веlты хоята ус. Кимет апсеl – 
Владимир Егорович, там хатl унты вуlы 
тасян яhхаl. Ешауl lапатъяh таlа йиl, 
хоlна рупитаl. Куртан уlты ант lаhхаlа, 
ёlан омасты ант верытаl. Няврэмlаlа 
нётаl: вуlыlаl акатман яhхаl, лохан 
хухатlыйl». 

Уlапсайl 

Ханты хоятэв ай пора эlты асеlа хуl 
мосятты нётас. Муй пора эlты рупитты 
питас па каматса ясаh верас: «Семьяеван 
ар няврэм энмас. Ма туп йи пох па хуlам 
эви хасьсув. Ашкуlа етшамем юпийн, ар-
мияя вусайм. 1990-1992-мет таlатан Ниж-
ний Новгород вошан служитсам. Йи шуп 
СССР хося, йи шуп Россияйн. Армия эlты 
ёхатмем юпийн, мохты хуl веlты питсам. 
Оlhа утся рупитсам. Си порайн бударкайн 
хуl веlпасlаты яhхсув. Няl кукла арат 
хуватаlан хоlап утся эсlыты верытсам. 
Хольмаh моlтас таl хуl мосятман ру- 

питlам. Lуhан – Панзийн, сусан па Lар 
ёхана манlув. Си еlпийн, сус порайн 
Хаш пухра касlысув. Ин па Lар ёханан 
сойпиман уllув. Хун ёханэв потты питlа, 
каматса таха ермаllув па пунат омасlув. 
Сорт мосятман уllув. Катра пора эlты 
ун асем, асем сита хуl веlман усhан. 
Ин па няврэмlаl па хиlыlаl. Ма йирэм 
пиlан рупитlам, ийимем па нётаl. Ки-
мет хопан па lэхуем. Порайн няврэмlам 
ёхтыlыlат». 

Пиl хоятаlа нётаl

Lуh порайн Юлия Егоровна икеlа нётаl, 
яха хоlап вантты яhхlаhан. Lув па ка-

Максароват хуl веlты ёх

Lорвош рыбоучастка ям арат-
кем хуl веlпасlаты таха lуhтасаl. 
Панзи пан па тохи lоhаlман уl. 
Тампуш сита lапат хоттэl рупитаl. 
Lув кутэlан Максароват ёх хуlам 
хоттэl. Там лопасан потрэм Генна-
дий Михайлович па Юлия Егоровна 
Максаровhан эlты туlэм. 

матса ясаh рутlаl, рупатайl, там пора 
уlапсайl эlты потартас: «Ма Щаня муван 
Ямкуртан энампсам. Эви опрась нэмем 
Пырысева. Асиlам-аhкиlам сита усhан, 
тасян яhхсаhан. Асем шуhат – Егор 
Алексеевич Пырысев, аhкем – Татьяна 
Петровна Пырысева (Озелова), Васьёханов 
lар рут эlты. Асем передовика ус. Хут 
яй па йи нэ апси – Дарья Алексеевна 
Нензелова (Пырысева) тайс. 
Муh семьяеван яh няврэм энмас. Ма 

мет ай. Кат яем па йи опем тащ хо-

тан вуlы тащан яhхсаhан. Опиlам хоl 
рупитты сира утаlтысат, районэван ру- 
питlат. 
Ма Ёмвошан ай няврэмат шавиты па 

ай няврэмат рут ясhа утаlтаты нэhа 
утаlтысам. 1991-мет таlан педагогичес- 
кой колледжан оlаh ай няврэмат рут 
ясhа утаlтаты отделение пуншса. Хун 
утаlтыты етшасам, направление хуват 
Питlор курта китсайм. Сита ай няв-
рэмиет хатl сыс яhхты хотан воспи-
тателя рупитсам. Питlор куртан икем 
пиlан уйтантысам. Си юпийн Lорвоша 
касаlсаман. 
Си пора эlты тата уllаман. Ешауl 

хольмаh таlа йиl, хоты яха мантсаман. 
Хуlам няврэм энмаlсаман. Хоl высшой 
образование тайlат, рупитlат. Таl сыс са-
дикан рупитlам. Lуhан па, хун сютсяты 
манlам, пиl хоятэма хуl веlты нётlам. 
Панзийн уllаман. Хун ун эвеман сэма 
питас, ийикем асеlан па яйlаlан хотан 
омассайман. Си пора эlты тохи яhхlаман. 
Кашh lуh сита уllув, няврэмlув сита 
энампсат. Похем ай уlмаl порайн, хут 
таl кеман, бударкая опсыlыйс, сэвс тайс. 
Похат си вер шеhк самаhа тайlэl. Ин 
уна йисат, асеlа нётlат. 
Панзийн хуl веlпасlаты тумпийн, 

унтан вонсямот вонсьlув. Lуh сыс иса 
сита. Няврэмlув ёхтыlыlат, сютсиlат. 
Тампуш хуl шимаl, йиhкаl ай. Хатl 
сыс ветъяh, хутъяhкем киlа мийlысув. 
Туняl аршак ус». 
Геннадий Михайлович па Юлия Егоров-

на, еllы пеlа тумтака уlаты, хоlапlын ар 
хуlан ат хойlайт. Тумтак ёш, тумтак кур!

Альбина Тырлина ханшам потар 

Хоттэl хоятlам пиlан ар-
сыр муват хуват яhхlув, камн 
хоятат пиlна яха ёхтыlыlув. 
Юхат вантам верlув нэпека 
ханшlаllув. Там лопасан Ели-
завета ай эвем ханшам потар 
lуhтаlн.

Восна унlтам 
рут ясhем 

Вуща уlаты, вуща уlаты, 
вуща уlаты! Ханты уlапсаям 
эват йиlап хансапса ма яра, 
Порават ныh Елизавета Накова, 
lэщатсам. 
«Нул юх» потар хар. 1999-

мет эват 2014-мет таl моса опем 
Лилийи па яйм Елисей «Нул 
юх» нэмпи потрат няврэмат 
куссы омем пиlна lэщатсат. 
2014-мет таlна манэм вет таl 

ус. Щи порайна «Радио Ямала» 
хоща рущ ясаhна «Россыпи Се-
вера» оlаh потар тайсам. Юхат 
«Нул юх» потар хар ханты па 
рущ ясаhна lэщатты омемна 
вохсаям, касащсам. 

«Лизавета потрат»

Хоттэl нэhхыlам пиlна таlан-
lуhан щучаты хатlатна мувlув 
хуват яhхlув. Рутэв пиlна 
яха ёхтыlыlув, потарlув. Ван-
там, хуlам верlам юхат яlан 
потарlаlам. Яймна Елисейна 
нётlаям. Нэпекна понlаlы, 
тоlмащlаlы рущ ясаh пеlа. 
Щиты манэм унlтасlы. 

Ай невремmт хуlна йаxна 
lаhxаlmт и тух отэт йисlmт, 
энml отэт амэтlэт. Интернатэн 
воспитателет вbрэт мероприятия 
«Тропа возвращения» няврэмmта. 
Lын няхсmт, юнтсmт, няхумсmт 
мувlы версыт йаxэн, хутта 
ручисэт. Пахэт куl веlсэт, и 
тох неврэмmт канэк вочсэт, эвет 
намэт, тучаh, ернас, нир, сах 
йонта анкиlml хучна онэlтэсэт. 

Чи пырна чай йенчсэт эплэh 
нянь пиlа.
Неврэмmт йема онэlтэта, 

йема юнта, ай неврmм эн кo- 
тэмтэта, нётта ясэh мэсmт. 
Йиlmп лmмmтсух, йиlmп ашкоlа 
пурмасmт невремата мэсэт. Йема 
онэlтmта, йема воlmты!

Галина Кечимова 
ханшам потар

Хоттэl хоятlам потрат

2014-мет таl эват па 2022-мет 
таl моса хоттэl нэhхыlамна 
нётман ханты па рущ ясаh пеlа 
тоlмащам «Лизавета потрат» 
ясаh хар lэщатсув. Щита касаh 
lапат юhкем минут арат по-
тарсам. Вантам, хуlам верlам 
алиlысlам. 

«Ханты ясаh – яха» 
интернет хуват 

2023-мет таlна, ай кер тыlащ, 
оlаhмет хатаlна интернет ху-
ват, АНО «Ямал-Медиа» хоща 
«Ханты ясаh – яха» йиlап по-
тар харэм этты питас. Итта вус 
ма яра хансам потарlам. 
Омем рут Кев эват овты 

Суп ёхан муваh нэhхэт ясаhна 
потарlам. Щи ясаh тайтыт там 
йисна 100 моlтаскем нэhхы туп. 
Яйм Елисей па опем Лилийи 
lын Порават ху ащем ясаh 
щирна ар пелак потарlаhан. 
Потар харэм lэщатты омемна 

нётсаям. Тухаlысна еlамlам, 
нумасlам: Щуктат потрэм рут 
ясhемна манl, ясаh сыяlам 

поталэhи щащlат. 
Омем lаваl: «Аl паlа! 
Ант мосl еlамты, 
мола кем верытlан, 
ям вура тая, ясhен 
еlащ тайи!»
Номсэмна щи вер 

ям, Мохсарт нэ ща-
щем – Прасковья Ев 
геньевна Накова, По-
рават ху йирэм – 
Егор Lазаревич, То- 
ви пухlаh вуl омем 
– Марфа Яковлевна 
па Юhквосаh ху вуl 
ащем – Николай Ан-
дреевич Сязи ма яра 
вансаlам, хуlсаlам, 
lув век ханты ясаhна потарсат, 
нумассат. 
Рутlам хоща каlаh хотна, 

хуl веlты лотатна яхсам. 
Омем эlты хораh потрат «Тут 
суlтам», «Северный колорит» 
lэщатты нётсам. Щиты щи 
аяlтайи ханты ясhем рутэм 
мохты уhlэмна питас. 
Итта вус «Ханты ясаh – яха» 

потарты харэм 20 потарна ту-
каптасэм, хоlна рущ ясаhна 

тоlмащlэм. Тыlащ йи пус, 10 
минут арат. 
Интернет мохты рахl камн 

лотна хуlантты. Сайт АНО 
«Ямал-Медиа» хоща, щиlта 
ВК, группа «Этноарктика», 
раздел «Аудио», щиlта «Ян-
декс Музыка» харна. Хоты 
верытlам, щиты ханты мурэм 
эlты нётlам. Сора куссы па ям 
вуlам уlаты!  

Герман Наков lэщатам потар 

Муравленко неврэмmт интерната тэм оl аhкиlmlн-
ачиlmlн тусаит. Ашкоlа порая йис. Мосэl еllы 
онэlтmта.

Муй щирн там йисан рут ясhа утаlтаты 
вер lэщатl, щит эlты айкеl верас.
– Ванты, ин там хатlатан, ёlн рут ясаh 

ант щащl. Антет-ащет няврэмlаl пиlн рут 
щирн ант потарlат, щишн эвет-похат ханты 
ясаh ант тайlат. Муh, няврэмат утаlтаты 
ёх, рупатаев яlап щирн lэщатlэв. Интер- 
активной сохаl хоща умащ урокат туlув. 
Щи тумпийн арсыр касапсэт lэщатlув, 
тухаl отат антет-ащет пиlн верlув. 
Муh ашкуlаева куртаh уна ювам ёх 

мойhа ёхтыlыlат па няврэмата lув уlап- 
саеl, рупатайlаl эlты потарlат. Щаlта 

Яlап щирн ханты ясhа утаlтаllам

арсыр ханты пормасат 
верты харат рупитlат, 
верантты ёх арсыр мосты 
пормасат верты няврэмат 
утаlтаlат. 
Там таl ун кер тыlащ 

30-мет хатаlн веlщи 
Россия мувев шоши мир 
хатl постасув. Щи хатl 
сыс «Ханты ёх» (ай няв-
рэмат), «Каркам ёх» (ун 
классатан утаlтыты няв-
рэмат), «Ун ёх» (утаlтаты 
ёх) па «Тэк ёх» (куртаh 
ёх) командайт кутэlн 
номпсаh касапсэтан кассат. 
Кашh таl рут ясаh хуват 

олимпиадайн касlув. Суматвош 
район касапсайн кассув. Там-
пуш 9-мет классан туп кат эви 

ус, ванты, йи эви нэман lэщатам програм-
ма хуват утаlтыйс, щишн округ касапсая 
вохты нэпек ант китсув. 
Олеся Вячеславовна ястас, ям арат таl 

ёхlы «Ас нэ» нэмпи арыты группа куща 
нэ Анастасия Алексеевна Новьюхова «Ай 
Ас ёх» нэмпи няврэмат арыты-якты группа 
lувеlа еllы туты партас.
– Ванты, ин Анастасия Алексеевна щут-

щаман уl, щишн lувеlа lаварт ипуляh 
кат таха туты, щишн «Ай Ас ёх» нэмпи 
арыты-якты няврэмаh таха манэма еllы 
туты партас. Муh ашкуlаевн етн эвет-

похат пиlн актащlув, ханты ясаhан арат 
арыты па якат якты утаlтыlув, щи тум-
пийн монщат хуват вантапсайт lэщатlув. 
9-мет класс етшаптам эвет еllы коллед-
жата утаlтыты манlат, щишн ай классат 
эlты яlап няврэмат вуlам. Ай эвет-похата 
шеhк умащ рут ясаhан арыты па якат 
якты. Ин там «Охшамаh як» утаlтаlув. 
Муh, ванты, ром Ай Ас хонаhан уllув, 
щишн муh хощаев якат рома якlат, «Ку-
ренька» як ищи айlтыена якlув.  
Тэк куртан уlмемн няврэмат манэма 

етнхот альсат, шеhк умащ вантты ус. 
Утаlтаты хоятата па няврэмата ун пума-
щипа ястаlам. 

Людмила Шульгина ханшам потар

Там ванан Тэк куртаh ашкуlайн няврэмат ханты ясhа па рут 
литературая утаlтаты нэ Олеся Вячеславовна Хандыбина пиlн 
уйтантысам. Lув ар таl щи рупата туl. Тэкн сэма питас, щита 
энмас, Ёмвошн ун нэпекаhа ювмаlн, рупитты ёхи ёхтас. 

Аhкиlы-ащиlы хащам эвие

Йис пораятан йи тащаh-ушаh ики 
ийимеl пиlан усhан. Овс нюрм му-
ват хуват атэl хотан касlыман 
яhхсаhан. Щи икен шеhк 
ликаh па тарам хоята ус. 
Щит ураhан, нэмоlты хоят 
lув пиlэlан пиlаhа ванан 
уlты ант кашащас. Щиты 
щи кат хоятан усhан. 
Уlман хуват, вуlы 
тащаh шеhк уна йис, 
туп нёттыя няврэман ант 
масайhан. Ликаh тарам ики 
кашh хатl ийимеl татlасты 
па ётлащты партсаllы. Кепаl 
па сох тэlыя. Щаlта па хо-
шам моlщаhат, сахат, вайт, 
тупрат ёнтты иса партас. Тащ 
ёнтам сохат акатман, ват ухlа 
понlаllы. Ар таl хащман, сох- 
lаl щиты щи оllат. Хойн 
тайты питlайт. Ийимеl лэhки 
машъяйн ийикеl партты ру-
патайт вераl, нэмоlты ант 
ястаl. Lув сахатаl туп 
нумасыйl: 
– Амуя манэм щи арат сох 

ёнтты партаl. Матты ки тащ 
няврэм тайlаман, хойн нох 
lуматlайт. Еl мойlаты, мойh 
хоятан па ант ёхатlайман. 
Хащам таlатан уна ювам 

ийимеlа хотаh рупатайlаl вер-
ты lаварт ус. Щи тумпийн, вуlы 
тащаl шавиты па мосас. Номпсаlан 
кашh хатl Турам Ащи пеlа пойка-
щас, моlты нётты хоятан lуlан ёхат-
сайман. Турам Ащеlан таhха хуlса. 
Имоlтыйн, хув муватан уlты ий- 

икеl рутlаlан аhкиlы-ащиlы ха-
щам эвийн тусайhан. Нын, ястаlат, 
няврэмlы уllаhан, шукащты хащам 
хиlы эвиев нын энмаlтаlан. Щиты ай 
эвие акайl хоща уlты питас. 
Туп хущ новия йиl, эвиев рупитаl. Хот 

рупатайт вертаl юпийн, таща манаl. Ёхlы 
йитаl сахат, юх lэlтаl. Унтан омпсам сэ-
сэт, lысат вантаl, хоlпа яhхаl. Таlаh хатl 
иl омпсамтыты кум ант шитаl. Туп ликаh 
па тарам акайl ики ищипа вошкийl. Со-
рам нянь, lэтот пул щалитман, кашh хатl 
щиты щи тэращаl. 
Ешауl пиращ ийимеl парас. Ин аhкиlы-

ащиlы хащам эвие, уlапсайl щах lаварта 
йис. Еlпи верам рупатайlаl тумпийн, 
тэlыя сох, кепаl татаlты мосас па lуматты 
сох ёнтты.
Ликаh акеl ики щах отшама йис, сутlы 

эвиеl пеlа ёшаl аlамты питас, тухаl ишан 
па юхан сэhкты. Акеl ики пасан суран 
омасман, эвие шай понаl. Нерасман уllы 
па анаl иl шошамlаllы.  
– Шаен щах потам! Няр йиhкан манэм 

йинщlтаlэн? 
Пора пурlам вой кеман манаl. Эвиев 

энмас, хорасаh нэhа йис. Туп хойн lув 
хорасаl кащаlаlа? Ратхар хоща вураты-
ман, хулэh кев путат лёхитман, веншаl 
тут лавам иты питыя ювмаl. Туhа щира 

оlтыя кум ант шитаl, хота муй лёхитыты, 
муй па охсохlаl сэвты.
Имоlты хатаlан, аhкиlы-ащиlы хащам 

эвие хоllаман каман lойс. Хуllаllы, 
тураман васэт мантэl щащlат. Охаl нох 
аlапсаllы па яна, васэт аматман, увман, 
хошам муват пеlа манlат. Айlат эвие 
васэт пеlа уваlтас:
– Васыет, васыет, манэм патан вуяlан. 

Ант вантыйм мувата манэм туваlан. Акаем 
икийн сэhкман тайlайм. Акар иты уваl-
хещаl. 
Васэт нэмоlты ёхlы ант ястасат. Эвие 

ващ тур сый ант хуlсэl. 
Кимет хатаlан ин эвиев каман рупитас. 

Хот пуhаlан lунтат манты тур сый хуlмас. 
Шукащты эвиев lунтат пеlа уваl:
– Lунтыет, войиет, манэм патан вуя- 

lан. Акаем ики шеhк атмащ ешащаl. 
Кашh хатl ун юх шупан шаншем эlты 
сэhкlайм. 
Lунтат эвия нэмоlты ёхlы ант яста-

сат. Кутlаlан увман, эви тур сый ант 
хуlсэl. 

Имоlты хатаlан, пиращ ики усlы па 
вер такlы, эвиеl ёшаl эlты юхан такан 
рэскасlы. Хащ ёшаl ант шукатсаllы. Эви-
ев ёшаl вощхиман каман омасаl, хоllыйl. 
Хоllатаl кутан, хуlаl, хотhат щащlат. 
Эвие нох lоймтас, охшамаl ёваlман хар 
тахая хухаlмас. Уваl:
– Хотhиет, нови, хорам войиет, манэм 

патан вуяlан. Хуван уlты хошам мувата 
манэм туваlан. Акаем ики ма пеlаем шеhк 
ун нур туl. Кашh пуш юхан сэhкlайм. 
Lыlаh таха ант тайlам. 
Мохты манты утщийм хотhат, хот нум-

пийн lарэмасат па эвие пуhаlан иl lатсат. 
Эвие оlаh войl хоща хухаlмас, сапlа 
апаlмас, хоllыйl. 
– Щи lоват ям войиет, манэм патан 

вуяlан. Тата аl хаяlан. Ликаh акаеман 
нэмоlты верlы иlампа веllайм. 
Нови тохlаh хотhата ай эвие щикем 

щаля йис. Кашh вой ун тохаllаl эlты йи 
тохаl пуные менэмас па эвия мас. Ащиlы-
аhкиlы хащам эвие хотаh пунат вусlы па 
ёшhаlаlан вощемийс. Мийм хотаh пунат 
кат ун тохlа йисhан. Эвиев нох пурlас па 
хотаh ясаhан увман, щиты щи еl манас. 
Акайl ики хотhат увты сый хуlмас па 

ким этмас. Lув вантман, эвиеl нох пурlас 
па щиты щи манас. Пиращ ики эвеl юпийн 
нюхlасман хухlас па увас: 
– Эвие, манэм аl хайи! Пиращ ат уllам, 

щах щи утща хащlам. Хойн lапатlайм, 
хойн шайн кавартlайм. Яlап сахан, яlап 
вайн наhен маlэм. Ват ухаllам тэlаhат, 
муй lаhхаlайн, щит lумта. Тарам ики ват 
ухаllаl ёхатман увас па тохlаhа ювам 
эвеlа хошам сохат шашман, щиты щи 
lойман хащас.
Эвиеl нох пурlамаl юпийн, войlаl хоща 

пиlтащман, щиты щи и еl манман, пентас. 
Ёхlы пеlа ант па аhкармийс. 

Зоя Куртямова lэщатсаllы 

Хорат потарlат

Шошия уlты куртаh па мойh хоятат ве-
рытсат вантты, муй хорпи lэвпасат хоятат 
тынасты хара тусат. Тампуш ям хошам 
хатlат усат па щи ураhан тухаl lэвпасат 
шеhк уна энапсат. Аратаl мир ураhан Горки 
вош эlты картопка тувман уса, щи веран, 
lаhхаlам хоят lутас.

Щи тумпийн фестиваль манам порайн, 
мата куртан яlап верат 2027-мет таlан 
оlhитты рахаl, «Уютный Ямал» проект 
мохты пирасты рахас. Аратаlан 15 вер 
постаман ус Lорвош, Lоркурт, Асов, Мужи 
па Овкурт эlты. Lув кутэlан «Мужи вош- 
хулэт: хуlмет ят» нох питас.

Мужевской ашкуlа няврэмат утаlтыты 
нэhlаl пиlан благотворительной акция 
lэщатсат. Тыныйм lэтотlаl мохты ши-
там охlаl СВО хоща уlты мохиlаlа 
китсаllаl.

Ун хоятата па ай няврэмата «Этноде-
ревня» сама lоhас. Щита рахас ханты, 
рущ, хатань па саран уlапса па пищат 
вантты, хуlантты. Ай няврэмат таlаh 
хатl ёнтопса харатан хатlэl манас. 

Кутlаlан кассат па мойlапса шитсат

Х
ор
: 
А
лл
и
н
а 
Т
оя
ро
ва

Хащам щутщаты хатlатан Мужи вошан IV фестиваль «Живые 
традиции» ус. Щий аратаl мир Lорвош район эlты ёхатсат. 
Кашh хоят lув куртаl нох паятты ураhан юр па щём понас.

Мойh па вошаh хоятат турамсот мастер-классата 
пиlтащисат, утаlтысат.
Хоl ям номасан емаh хатlа ёхтыlысат, lухасlаl 

па рутlаl пиlан уйтантысат. Ямас lутасман таl 
кеша сопасат версат. Папуш унты!

Аллина Тоярова ханшам потар


